
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
ՈՐՈՇՈՒՄԸ

«----» «-------------------------» 2020 թվականի N---- Ն
ՀԱՐԿԱԴԻՐ ԿԱՏԱՐՄԱՆ ԾԱՌԱՅՈՒԹՅԱՆ ԵՎ ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆ ՊԱՇՏՈՆՆԵՐԻՆ ՀԱՄԱՊԱՏԱՍԽԱՆՈՂ ՍԿԶԲՆԱԿԱՆ ԿՈՉՈՒՄՆԵՐԸ ՍԱՀՄԱՆԵԼՈՒ ՄԱՍԻՆ
1. Հիմք ընդունելով «Հարկադիր կատարումն ապահովող ծառայության մասին» օրենքում լրացումներ և փոխոխություններ կատարելու մասին» ՀՕ-16-Ն օրենքի 7-րդ հոդվածի 3-րդ մասը և «Քրեակատարողական ծառայության մասին» օրենքում փոփոխություններ և լրացումներ կատարելու մասին» ՀՕ 14-Ն օրենքի 7-րդ հոդվածի 3-րդ մասը՝ Հայաստանի Հանրապետության կառավարությունը որոշում է.

1) Սահմանել հարկադիր կատարման ծառայության պաշտոններին համապատասխանող սկզբնական կոչումները՝ համաձայն Հավելված 1-ի:
2) Սահմանել քրեակատարողական ծառայության պաշտոններին համապատասխանող սկզբնական կոչումները՝ համաձայն Հավելված 2-ի: 
2. Սույն որոշումն ուժի մեջ է մտնում պաշտոնական հրապարակման օրվան հաջորդող օրը:
Հավելված № 1 

ՀՀ կառավարության 2020 թվականի 

______________ «___ » -ի №      -Ն որոշման
ՀԱՐԿԱԴԻՐ ԿԱՏԱՐՄԱՆ ԾԱՌԱՅՈՒԹՅԱՆ ՊԱՇՏՈՆՆԵՐԻՆ ՀԱՄԱՊԱՏԱՍԽԱՆՈՂ ՍԿԶԲՆԱԿԱՆ ԿՈՉՈՒՄՆԵՐ 
1. Հարկադիր կատարման ծառայությունում հարկադիր ծառայության պաշտոնի նշանակելիս զինվորական կամ հատուկ կոչում (դասային աստիճան, որակավորման դաս) չունեցող կամ հարկադիր կատարման ծառայության տվյալ պաշտոնին համապատասխան սկզբնական կոչումից ավելի ցածր զինվորական կամ հատուկ կոչում (դասային աստիճան, որակավորման դաս) ունեցող քաղաքացիներին շնորհվում է հարկադիր կատարման ծառայության տվյալ պաշտոնին համապատասխան հետևյալ սկզբնական կոչումները՝
	Պաշտոնի անվանումը
	Սկզբնական կոչումը

	Կենտրոնական մարմնի բաժնի պետ,
Երևանի քաղաքային բաժնի պետ,
մարզային բաժնի պետ
	արդարադատության մայոր

	Բաժնի պետի տեղակալ,
Բաժանմունքի պետ,

	արդարադատության կապիտան

	Գլխավոր խորհրդատու 

Ավագ հարկադիր կատարող 
	արդարադատության ավագ լեյտենանտ

	Առաջատար խորհրդատու,
Առաջին կարգի խորհրդատու,
Հարկադիր կատարող, տեսուչ
	արդարադատության լեյտենանտ


Հավելված № 2 

ՀՀ կառավարության 2020 թվականի 

______________ «___ » -ի №      -Ն որոշման
ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆ ՊԱՇՏՈՆՆԵՐԻՆ ՀԱՄԱՊԱՏԱՍԽԱՆՈՂ ՍԿԶԲՆԱԿԱՆ ԿՈՉՈՒՄՆԵՐ 
2. Քրեակատարողական ծառայությունում քրեակատարողական ծառայության պաշտոնի նշանակելիս զինվորական կամ հատուկ կոչում (դասային աստիճան, որակավորման դաս) չունեցող կամ քրեակատարողական ծառայության տվյալ պաշտոնին համապատասխան սկզբնական կոչումից ավելի ցածր զինվորական կամ հատուկ կոչում (դասային աստիճան, որակավորման դաս) ունեցող քաղաքացիներին շնորհվում է քրեակատարողական ծառայության տվյալ պաշտոնին համապատասխան հետևյալ սկզբնական կոչումները՝
	Պաշտոնի անվանումը
	Սկզբնական կոչումը

	Քրեակատարողական հիմնարկի պետ, Քրեակատարողական ծառայության կենտրոնական մարմնի բաժնի պետ
	արդարադատության մայոր

	Քրեակատարողական հիմնարկի պետի տեղակալ, 

Քրեակատարողական հիմնարկի պատասխանատու հերթապահ, Քրեակատարողական ծառայության կենտրոնական մարմնի բաժնի պետի տեղակալ, Քրեակատարողական ծառայության կենտրոնական մարմնի բաժանմունքի պետ,
	արդարադատության կապիտան

	Քրեակատարողական ծառայության կենտրոնական մարմնի գլխավոր մասնագետ, Քրեակատարողական հիմնարկի բաժնի պետ, Քրեակատարողական հիմնարկի տեղամասի պետ
	արդարադատության ավագ լեյտենանտ

	Քրեակատարողական հիմնարկի բաժնի պետի տեղակալ, 

Քրեակատարողական հիմնարկի բաժանմունքի պետ, 

Քրեակատարողական հիմնարկի խմբի ղեկավար, 

Քրեակատարողական հիմնարկի գլխավոր մասնագետ
	արդարադատության լեյտենանտ

	Քրեակատարողական ծառայության կենտրոնական մարմնի առաջատար մասնագետ, 

Քրեակատարողական ծառայության կենտրոնական մարմնի առաջին կարգի մասնագետ, 

Քրեակատարողական հիմնարկի առաջատար մասնագետ, 

Քրեակատարողական հիմնարկի առաջին կարգի մասնագետ
	արդարադատության լեյտենանտ

	Քրեակատարողական ծառայության կենտրոնական մարմնի երկրորդ կարգի մասնագետ, 

Քրեակատարողական ծառայության կենտրոնական մարմնի երրորդ կարգի մասնագետ,

Քրեակատարողական հիմնարկի երկրորդ կարգի մասնագետ,

Քրեակատարողական հիմնարկի երրորդ կարգի մասնագետ
	արդարադատության սերժանտ

	Քրեակատարողական հիմնարկի կրտսեր մասնագետ
	արդարադատության կրտսեր սերժանտ


ՀԻՄՆԱՎՈՐՈՒՄ

«Հարկադիր կատարման ծառայության և քրեակատարողական ծառայության պաշտոններին համապատասխանող սկզբնական կոչումները սահմանելու մասին» Հայաստանի Հանրապետության կառավարության որոշման նախագծի ընդունման անհրաժեշտության

1. Կարգավորման ենթակա ոլորտի կամ խնդրի (այսուհետ՝ հարց) սահմանումը. 
«Հարկադիր կատարման ծառայության և քրեակատարողական ծառայության պաշտոններին համապատասխանող սկզբնական կոչումները սահմանելու մասին» Հայաստանի  Հանրապետության կառավարության որոշմամբ սահմանվելու են հարկադիր կատարման ծառայության և քրեակատարողական ծառայության պաշտոններին համապատասխանող սկզբնական կոչումները և վերջիններիս շնորհման հետ կապված հարաբերությունները:

2.Առկա իրավիճակը.
«Հարկադիր կատարումն ապահովող ծառայության մասին» ՀՀ օրենքում լրացումներ և փոխոխություններ կատարելու մասին» 2020 թվականի հունվարի 21-ի ՀՕ-16-Ն օրենքի 7-րդ հոդվածի 3-րդ կետի համաձայն՝ «Հարկադիր կատարումն ապահովող ծառայության մասին» 2004 թվականի փետրվարի 18-ի ՀՕ-40-Ն օրենքի 7-րդ հոդվածը լրացվել է հետևյալ բովանդակությամբ 3.1-ին մասով․
«3.1. (...) Հարկադիր կատարման ծառայության պաշտոններին համապատասխան սկզբնական կոչումները սահմանում է Կառավարությունը։» 

«Քրեակատարողական ծառայության մասին» օրենքում փոփոխություններ և լրացումներ կատարելու մասին» 2020 թվականի հունվարի 21-ի ՀՕ 14-Ն օրենքի 7-րդ հոդվածի 3-րդ կետի համաձայն՝ «Քրեակատարողական ծառայության մասին» 2005 թվականի հուլիսի 8-ի ՀՕ-160-Ն օրենքի 12-րդ հոդվածը լրացվել է հետևյալ բովանդակությամբ 3.1-ին մասով․
«3.1. (...) Քրեակատարողական ծառայության պաշտոններին համապատասխան սկզբնական կոչումները սահմանում է Կառավարությունը։»
 Հաշվի առնելով վերոգրյալ իրավակարգավորումները՝  անհրաժեշտություն է առաջացել ընդունել հարկադիր կատարման ծառայության պաշտոններին համապատասխանող սկզբնական կոչումները սահմանելու և քրեակատարողական ծառայության պաշտոններին համապատասխանող սկզբնական կոչումները սահմանելու վերաբեյալ միասնական Կառավարության որոշում:
3. Կարգավորման նպատակները, ակնկալվող արդյունքը. 
Նախագծով սահմանված կարգավորումների արդյունքում կսահմանվեն հարկադիր կատարման ծառայության պաշտոններին համապատասխանող և քրեակատարողական ծառայության պաշտոններին համապատասխանող սկզբնական կոչումները:

4. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ.
Նախագիծը մշակվել է Արդարադատության նախարարության կողմից:

ՏԵՂԵԿԱՆՔ
«Հարկադիր կատարման ծառայության և քրեակատարողական ծառայության պաշտոններին համապատասխանող սկզբնական կոչումները սահմանելու մասին» Հայաստանի  Հանրապետության կառավարության որոշման նախագծի ընդունման կապակցությամբ պետական բյուջեում կամ տեղական ինքնակառավարման
մարմինների բյուջեներում ծախսերի և եկամուտների էական ավելացումների կամ
նվազեցումների մասին
«Հարկադիր կատարման ծառայության և քրեակատարողական ծառայության պաշտոններին համապատասխանող սկզբնական կոչումները սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացումներ կամ նվազեցումներ չեն նախատեսվում: 

